
Grit eta ha mirit kement a lavaront deoc'h. 

Na rit ket avat hervez o oberoù. 

Bez' e lavaront, met ne reont ket ! 

Liammañ a reont sammoù pounner ha dreist-galloud, 

ha lakaat anezho war zivskoaz an dud ; 

int-i avat, o-unan, ne fell ket dezho o loc'hañ gant o biz. 

Holl o oberoù a reont evit bezañ gwelet gant an dud. 

Ledanaat a reont o filakatered hag hiraat fleñch o mantilli. 

Karout a reont ar plasoù a enor er predoù, 

hag ar c'hadorioù kentañ er sinagogennoù. 

Plijout a ra dezho bezañ saludet war leurioù-kêr, 

ha bezañ galvet "Rabbi" gant an dud. 

C'hwi avat, arabat deoc'h bezañ galvet "Rabbi ", 

rak breudeur ez oc'h holl, 

ha n'hoc'h eus nemet ur mestr evit ho kelenn. 

Arabat deoc'h bezañ galvet "Tad", 

rak n'hoc'h eus nemet unan, 

an Tad eus an Neñvoù. 

Arabat deoc'h bezañ galvet "doktor", 

rak n'hoc'h eus nemet unan, ar C'hrist. 

An hini brasañ en ho touez, ra vo servijer deoc'h. 

Rak an neb a sav uhel, a vo izelaet, 

hag an neb en em izela a vo savet uhel. 

_______________ 

 

32vet SUL AR BLOAZ A 
 

 LENNADENN GENTAÑ 

 Kavet e vez ar Furnez gant ar re he c'hlask. 

 

Lennadenn eus levr ar Furnez        6, 12-16 

Skedus eo ar Furnez ha ne goll ket he lufr. 

Lezel a ra ar re a gar anezhi da sellout outi, 

hag ar re he c'hlask d'he c'havout. 

En em ziskouez a ra dezho, 

a-raok m'o devez displeget ar c'hoant d'he gwelout. 

An hini a zo war glask anezhi kerkent ha gouloù-deiz, 

n'en devo ket da vont skuizh : 

he c'havout a ray azezet e-tal e zor. 

Bezañ dalc'hmat o soñjal enni a ziskouez eo fur an den ; 

an neb a chom da veilhañ en hec'h enor, 

a vo buan dinec'h e spered. 

Mont ha dont a ra war glask eus ar re a zo din anezhi ; 

parañ a ra dirazo war an hent, laouen he dremm. 

Bep tro ma soñjont enni e teu en arbenn dezho. 

 

 SALM          62, 2, 3-4, 5-6,7-8 

 Sec'hed ac'hanoc'h am eus, Aotrou, va Doue.  (Lennadennoù ar sul) 
 

 Sec'hed ac'hanoc'h en deus va ene.  (Minihi Levenez) 

 

 Doue, o va Doue, ho klask a ran a-dal ar beure, 

 Sec'hed ac'hanoc'h en deus va ene. 

 Va c'horf a langis etrezek ennoc'h, 

 War un douar kras, skuizh ha dizour. 
 

 Hag ec'h arvestan ouzhoc'h en ho santual, 

 Da welout ho kalloud hag ho kloar. 

 Gwelloc'h ho karantez eget ar vuhez : 

 Va muzelloù a veulo ac'hanoc'h. 
 

 Ho pennigañ a rin a-hed va buhez, 

 En hoc'h Anv e savin va daouarn. 

 Evel gant druz ha lard en deus va ene e walc'h ; 

 Youc'hadennoù war va muzelloù, meuleudioù em genou. 
 

 Nag e soñjan ennoc'h war va gwele, 

 a-hed beilhoù an noz e prederian warnoc'h. 

 Ya, ur skoazell oc'h evidon, 

 Tridal a ran dindan skeud ho tivaskell. 

 

 EIL LENNADENN 

 Hon esperañs dirak ar marv. 
 

Lennadenn eus lizher kentañ an abostol sant Paol d'an Desalonikiz   4, 13-18 

Lennadenn verr e lizherennoù tev. 
 

Va breudeur, 

ne fell ket deomp e chomfec'h hep gouzout 

ar wirionez diwar-benn ar re varv ; 

na vezit ket glac'haret evel ar re all ha n'o deus esperañs ebet ; 

rak ma kredomp eo marvet Jezuz hag adsavet da vev, 

kredomp kenkoulz all e lakaio Doue, 

da vont gant e Vab. ar re a zo marv e karantez Jezuz. 

Setu amañ petra a lavaromp deoc'h hervez komz Doue : 

ni, ar re vev, ni ar re a vo lezet 

betek distro an Aotrou hor Salver, 

ne vezimp ket a-raok ar re varv; 

rak an Aotrou e-unan, pa vo roet an urzh 

gant mouezh an arc'hael ha gant trompilh Doue, 

a ziskenno eus an neñv, 

hag ar re varv er C'hrist a adsavo da gentañ. 

Da c'houde, ni, ar re vev, lezet betek neuze, 

a vo douget a-unan ganto war goabrenn an neñv, 

evit mont da ziambroug hor Salver en aer, 

hag evel-se e vezimp da viken gant an Aotrou Doue. 

En em frealzit eta an eil egile dre ar c'homzoù-se. 

 

 ALLELUIA. ALLELUIA.        Mz. 24, 42a-44 

 Beilhit eta ha bezit prest, 

 rak n'ouzoc'h ket pe da zeiz e teuy ar Mestr. Alleluia. 

 

Pennad eus an Aviel santel hervez sant Vazhev      25, 1-13 
 

Jezuz a gomze d'e ziskibien eus e zistro, 

hag a lavaras dezho ar barabolenn-mañ : 

"Neuze e vo heñvel Rouantelezh Doue, 

ouzh dek plac'h yaouank a gemeras lampeier 

evit mont da ziambroug an den-nevez. 

Pemp anezho a oa diskiant ha pemp a oa fur. 

Ar pemp diskiant o devoa kemeret lampeier 

met hep kemerout eoul. 

Ar re fur a gemeras eoul e podoù da heul o lampeier. 

Daleañ a rae an den-nevez, 

hag e teujont holl da vorediñ ha da gousket. 

E-kreiz an noz e savas ur youc'hadenn : 

"Setu an den-nevez ! It er-maez d'e ziambroug !" 

Neuze e savas an holl blac'hed yaouank 

da gempenn o lampeier. 

Ar re ziskiant a lavaras d'ar re fur: 

"Roit deomp eus hoc'h eoul, 

rak hon lampeier a zo o vervel". 

Ar re fur a respontas : 

"Gant aon na vefe ket a-walc'h evidomp hag evidoc'h, 

it kentoc'h da di ar varc'hadourien, ha prenit evidoc'h!". 

Met en-dra m'edont o vont da brenañ, 

e tegouezhas an den-nevez. 

Ar re a oa prest a yeas gantañ d'al lein-eured, 

hag e voe prennet an nor. 

Diwezhatoc'h e tegouezh ivez ar plac'hed diskiant, 

hag e lavarjont: 

"Aotrou ! Aotrou ! digor deomp !" 

Met eñ a respontas: 

"E gwirionez, me a lavar deoc'h, n'hoc'h anavezan ket". 

Beilhit eta, rak n'ouzoc'h nag an deiz nag an eur". 

_________________ 

 

33vet SUL AR BLOAZ A 
 

 LENNADENN GENTAÑ 

 Ar vaouez kalonek a labour aketus. 
 

Lennadenn eus levr ar C'hrennlavarioù      31, 10-13, 19-20.30-31 
 

Ur wreg kalonek, piv eta a c'hellfe he c'havout ? 

Talvoudusoc'h eo eget ar perlez. 

Enni e laka kalon he gwaz e fiziañs, 

hag en he serr n'en devo ket da zioueriñ, pell ac'hano ! 

Lakaat a ra anezhañ da vezañ eürus ha nann gwalleürus, 

setu ar pezh a ra-hi bemdez a-hed he buhez. 

Ober a ra en-dro d'ar gloan ha d'al lin, 

ha dornet eo evit al labour. 

He dorn a laka ar gegel da vont en-dro hag he bizied er werzhid. 

Astenn a ra he dorn da reiñ d'ar paour, 

ha digeriñ he divrec'h d'an den reuzeudik. 

Touellus eo koantiri, ha didalvez kened. 

Ar vaouez a zoujañs Doue, 

hounnezh eo a zo da vezañ meulet. 

Roit dezhi lod eus frouezh he labour, 

ha ra zeuio meuleudi dezhi a-wel d'an holl, diwar hec'h oberoù ! 

 LENNADENN GENTAÑ 

 Kavet e vez ar Furnez gant ar re he c'hlask. 

 

Lennadenn eus levr ar Furnez       6, 12-16 

Skedus eo ar Furnez ha ne goll ket he lufr. 

Lezel a ra ar re a gar anezhi da sellout outi, 

hag ar re he c'hlask d'he c'havout. 

En em ziskouez a ra dezho, 

a-raok m'o devez displeget ar c'hoant d'he gwelout. 

An hini a zo war glask anezhi kerkent ha gouloù-deiz, 

n'en devo ket da vont skuizh : 

he c'havout a ray azezet e-tal e zor. 

Bezañ dalc'hmat o soñjal enni a ziskouez eo fur an den ; 

an neb a chom da veilhañ en hec'h enor, 

a vo buan dinec'h e spered. 

Mont ha dont a ra war glask eus ar re a zo din anezhi ; 

parañ a ra dirazo war an hent, laouen he dremm. 

Bep tro ma soñjont enni e teu en arbenn dezho. 

- Setu komzoù Doue. Bennozh da Zoue. 

SALM         62, 2, 3-4, 5-6,7-8 

Sec'hed ac'hanoc'h en deus va ene.  (Ton : Eürus an hini) (M. L.) 

 

Doue, o va Doue, ho klask a ran a-dal ar beure, 

Sec'hed ac'hanoc'h en deus va ene. 

Va c'horf a langis etrezek ennoc'h, 

War un douar kras, skuizh ha dizour. 
 

Hag ec'h arvestan ouzhoc'h en ho santual, 

Da welout ho kalloud hag ho kloar. 

Gwelloc'h ho karantez eget ar vuhez : 

Va muzelloù a veulo ac'hanoc'h. 
 

Ho pennigañ a rin a-hed va buhez, 

En hoc'h Anv e savin va daouarn. 

Evel gant druz ha lard en deus va ene e walc'h ; 

Youc'hadennoù war va muzelloù, meuleudioù em genou. 
 

Nag e soñjan ennoc'h war va gwele, 

a-hed beilhoù an noz e prederian warnoc'h. 

Ya, ur skoazell oc'h evidon, 

Tridal a ran dindan skeud ho tivaskell. 

 EIL LENNADENN 

 Hon esperañs dirak ar marv. 

 

Lennadenn eus lizher kentañ an abostol sant Paol d'an Desalonikiz 

Lennadenn verr e lizherennoù tev.      4, 13-18 

 

Va breudeur, 

ne fell ket deomp e chomfec'h hep gouzout 

ar wirionez diwar-benn ar re varv ; 

na vezit ket glac'haret evel ar re all ha n'o deus esperañs ebet ; 

rak ma kredomp eo marvet Jezuz hag adsavet da vev, 

kredomp kenkoulz all e lakaio Doue, 

da vont gant e Vab. ar re a zo marv e karantez Jezuz. 

Setu amañ petra a lavaromp deoc'h hervez komz Doue : 

ni, ar re vev, ni ar re a vo lezet 

betek distro an Aotrou hor Salver, 

ne vezimp ket a-raok ar re varv; 

rak an Aotrou e-unan, pa vo roet an urzh 

gant mouezh an arc'hael ha gant trompilh Doue, 

a ziskenno eus an neñv, 

hag ar re varv er C'hrist a adsavo da gentañ. 

Da c'houde, ni, ar re vev, lezet betek neuze, 

a vo douget a-unan ganto war goabrenn an neñv, 

evit mont da ziambroug hor Salver en aer, 

hag evel-se e vezimp da viken gant an Aotrou Doue. 

En em frealzit eta an eil egile dre ar c'homzoù-se. 

- Setu komzoù Doue. Bennozh da Zoue. 
 

 ALLELUIA. ALLELUIA.      Mz. 24, 42a-44 

 Beilhit eta ha bezit prest, 

 rak n'ouzoc'h ket pe da zeiz e teuy ar Mestr. Alleluia. 

Aviel :  - An Aotrou Doue ganeoc'h R/ Ha gant ho spered. 

  - Pennad eus an Aviel santel hervez Sant Vazhev 25, 1-13 

       R/ Gloar deoc'h-c'hwi, Aotrou Krist 
 

Jezuz a gomze d'e ziskibien eus e zistro, 

hag a lavaras dezho ar barabolenn-mañ : 

« Neuze e vo heñvel Rouantelezh Doue, 

ouzh dek plac'h yaouank a gemeras lampeier 

evit mont da ziambroug an den-nevez. 

Pemp anezho a oa diskiant ha pemp a oa fur. 

Ar pemp diskiant o devoa kemeret lampeier 

met hep kemerout eoul. 

Ar re fur a gemeras eoul e podoù da heul o lampeier. 

Daleañ a rae an den-nevez, 

hag e teujont holl da vorediñ ha da gousket. 

E-kreiz an noz e savas ur youc'hadenn : 

“Setu an den-nevez ! It er-maez d'e ziambroug !” 

Neuze e savas an holl blac'hed yaouank da gempenn o lampeier. 

Ar re ziskiant a lavaras d'ar re fur : 

“Roit deomp eus hoc'h eoul, 

rak hon lampeier a zo o vervel”. 

Ar re fur a respontas : 

“Gant aon na vefe ket a-walc'h evidomp hag evidoc'h, 

it kentoc'h da di ar varc'hadourien, ha prenit evidoc'h !”. 

Met en-dra m'edont o vont da brenañ, 

e tegouezhas an den-nevez. 

Ar re a oa prest a yeas gantañ d'al lein-eured, 

hag e voe prennet an nor. 

Diwezhatoc'h e tegouezh ivez ar plac'hed diskiant, 

hag e lavarjont : 

“Aotrou ! Aotrou ! digor deomp !” 

Met eñ a respontas : 

“E gwirionez, me a lavar deoc'h, n'hoc'h anavezan ket”. 

Beilhit eta , rak n'ouzoc'h nag an deiz nag an eur. »   

 - Setu komz an Aotrou. R/ Meuleudi da Jezuz-Krist en e Aviel santel ! 


